
Turuan Mo Akong Magmahal Muli - Terri Dizon

Dahil naipit sa traffic, mag-iisang oras nang late si Ken 
Ferreira para sa date nila ni Angela nang makarating 
siya sa restaurant kung saan sila magkikita. Si Angela 
ang latest kanyang conquest; nakilala niya ito sa gym 
a week ago. Sa pangambang hindi madatnan doon 
ang ka-date ay halos takbuhin na niya ang patungo 
ng entrance. Balak pa naman niyang dispatsahin na 
ito at hindi na muling makikipagkita.

Kilala siyang babaero; maraming babae ang 
nagpapadala sa mga boladas niya. Pinaiyak na rin 
niya ang ito nang magsawa na siya. Wala pa siyang 
planong magseryoso; sa kama lang nasusukat ang 
damdamin. He enjoyed playing  around. 

Sa kasalukuyan ay si Ken ang general manager 
ng Zion Hotel. Isa iyon sa maraming hotels na pag-
aari ng kanyang ama na si Don Miguel.

Sa pagmamadaling makapasok sa entrance ng 
restaurant ay di-sinasadyang nasangga niya ang 
isang babae na papalabas mula sa pinto.

“I’m sor—” Hindi na niya nagawang tapusin 
ang paghingi ng tawad nang tila biglang tumigil ang 

kanyang mundo nang bumungad sa paningin niya 
ang mukha ng isang napakagandang babae.

Ilang sandaling napako ang kanilang mga 
paningin sa isa’t isa. Pakiramdam ng binata ay nasa 
loob siya ng isang magandang panaginip. Ngunit 
tulad ng lahat ng panaginip kahit gaano pa ito 
kaganda, ito ay may katapusan. At ang katapusang 
iyon ay nangyari nang magsimulang maglakad ang 
babae palayo sa kanya.

Hindi na niya alam na matagal na pala siyang 
nakatayo sa entrance ng restaurant habang 
pinagmamasdan ang paglayo ng magandang babae.      

“Sir, papasok po ba kayo?” pukaw ng guwardya.

Natauhan siya. “Ha? Ah… oo…” tugon niya 
habang binibigyan ng huling sulyap ang babae. 
Papasok na sana siya sa loob ng restaurant nang 
may matapakan. Yumuko siya at nakita ang isang 
bracelet. Matapos pulutin iyon ay napansin niya ang 
isang pangalang nakaukit dito.

“Farrah…” pagbasa niya. Kaagad siyang 
tumakbo patungo sa lugar sa parking lot kung saan 
niya huling nakita ang babae, ngunit wala na ito 
gayundin ang azul na Honda Civic na kanina lamang 
ay nakaparada roon.

Hawak ang bracelet sa kanyang palad, tinitigan 

niya itong maigi. Magkikita tayong muli, Farrah. 
Alam kong magkikita tayong muli.… 

—————

Pumasok si Ken sa Rustan’s sa Makati para bumili 
ng alahas na ireregalo sa kanyang ina. Kaarawan ng 
ginang nang araw na iyon at may birthday party ito 
mamayang gabi.

Sa kanyang paghahanap ng magandang 
maireregalo para sa ina ay may nakaagaw sa 
kanyang pansin—nandoon at nakatayo sa loob ng 
isang jewelry shop ang babaeng hindi na mawala-
wala sa kanyang isipan mula nang unang beses niya 
itong makita isang linggo na ang nakakalipas.

“Farrah?” tawag niya sa babae nang pumasok siya 
sa jewelry shop at lapitan ito. Abala ito sa pagtingin 
sa mga alahas na naka-display sa eskaparate.

Napakunot-noo ito, nag-iisip kung saan ba 
nakilala ang lalaking kaharap. “Do I know you?”

“You don’t know me, but I know you…” 
makahulugang sabi ni Ken, hindi pa rin magawang 
alisin ang mga mata sa dalaga. Now that he was 
seeing her up close ay na-realize niyang lalo pala 
itong gumaganda habang tinititigan.

Samantala ay hindi nagugustuhan ni Farrah 

ang ginagawang pagtitig sa kanya ng di-kilalang 
kausap. She stepped backwards to get away from 
his penetrating gaze.

“I don’t think so. Baka nagkakamali ka lang, I can’t 
remember ever meeting you…” nangangambang 
sabi nito. 

“Nag-meet na tayo,” giit ng binata. “Ako ’yung 
nakabangga mo sa restaurant a week ago and I got 
to know your name through this…” patuloy niya, 
sabay inilabas ang bracelet mula sa kanyang bulsa.

Pagkakita niyon ay biglang naglaho ang takot na 
nadarama ni Farrah at masayang-masayang kinuha 
sa kamay ni Ken ang nawawalang alahas.

“Oh, I thought I already lost this,” anito na bakas 
sa mukha ang matinding relief. “Alam mo bang ang 
tagal-tagal ko na itong hinahanap? Regalo pa sa akin 
ito ng mommy ko noong sixteenth birthday ko.”

“Nalaglag mo siguro ’yan noong magkabanggaan 
tayo. I was about to go in nang makita ko ’yan sa 
paanan ko.”

“Well, thank you…uhm—” anito na natigilan 
dahil hindi pa pala alam ang pangalan ng kaharap. 

“Ken…Ken Ferreira,” pagpapakilala ng binata, 

sabay inilahad ang kamay.

Pinaunlakan ng dalaga ang kanyang 
pakikipagkamay. Halos manigas ang kanyang 
buong katawan at magsitayuan ang balahibo niya 
nang maramdaman ang kinis ng palad ng babae. 
Ngunit hindi pa man tuluyang bumabalot sa kanya 
ang kakaibang sensasyon ay binitawan na nito ang 
kamay niya.

“Uhm… thanks again, Ken,” anito na ngayon 
ay hindi na magawang tumingin nang derecho sa 
kanyang mga mata.

Magsisimula na sana itong lumakad palabas ng 
jewelry shop nang bigla siyang humarang sa daanan 
nito.

“Sandali lang, Farrah,” aniya na pilit hinahanap 
ang mga tamang salita. Kahit hindi pa man lubusang 
kilala ang dalaga ay nakikita niya sa hitsura at kilos 
na ito ang tipo na one wrong move ay sira kaagad 
ang kanyang diskarte.

“May kailangan ka pa ba?” 

Napansin niya ang tila pagmamadali nito kaya 
lalo siyang nakaramdam ng pagkataranta. “I was 
just wondering if you would like to have coffee with 

me…”

Ibinuka nito ang bibig upang magsalita, ngunit 
biglang may nag-ring na cellphone.

“I think your cellphone’s ringing,” instead 
ay nasabi nito nang mapansing tila hindi iyon 
namamalayan ni Ken.

Na siyang totoo. He was so caught up in getting 
her nod that he could not even hear the ringing of 
his own phone!  

“Hello,” bungad niya sa kausap na hindi 
magawang itago ang pagkairita. Kaagad ding nag-
iba ang kanyang tono nang malamang isa pala ito sa 
mga importanteng taong involved sa kanilang hotel.

Sa kanyang pagkaabala sa pakikipag-usap dito 
ay hindi na niya namalayan ang pag-alis ni Farrah. 
It was too late nang ma-realize niya iyon dahil 
nakalayo na ang dalaga.

“Shit!” galit niyang nasabi sa sarili. He felt so 
stupid for letting her get away again. This was your 
chance, Ken, and you blew it again!     

Pero mayamaya ay gumuhit ang ngiti sa mga 
labi niya. 

We’ll meet again, Farrah, I’m sure of that. At sa 

oras na mangyari iyon, sisiguraduhin kong hindi ka 
na makakawala pa sa akin…. 

—————

Nagmamaneho si Ken pauwi nang makita sa 
gilid ng kalsada ang isang kotseng tumirik at isang 
babaeng balisang-balisa dahil dito. 

Nang makalapit sa nasiraang sasakyan ay nakita 
niya nang maigi kung sino ang babae.  

“Farrah!” may pagkasorpresa niyang nasabi 
bago dali-daling pumarada sa likuran ng sasakyan 
nito.

Samantala, hindi malaman ni Farrah ang 
gagawin nang makita ang binata. 

“Hi! Uhm… ano ba’ng nangyari? Baka meron 
akong maitulong,” pag-o-offer niya habang papalapit 
dito.

“Bigla na lang kasing huminto, eh. Hindi ko 
naman alam kung ano’ng problema. Pero parating na 
’yung mekanikong kinontak ko, siya na ang titingin 
d’yan,” tugon nito na hindi magawang tingnan siya 
nang derecho sa mata.

Pansin ni Ken ang pagiging mailap nito, hindi 
niya tuloy maiwasang isipin kung ano ba ang mali 

sa kanya at ganoon na lang ang tila pag-iwas nito. 
But he did not let it affect him. 

“I know something about cars, maybe it’s just a 
loose connection. Tingnan muna natin…”

Bubuksan na sana niya ang hood ng Honda Civic 
nang matigas na nagsalita ang dalaga. “Sinabi ko 
nang parating na ang mekaniko, di mo na kailangan 
pang makialam d’yan!”

Natigilan sa balak gawin ang binata at umatras 
mula sa kotse. Hindi niya maintindihan kung bakit 
ganoon ang naging reaksyon ng babae.

Kahit si Farrah ay naguguluhan sa sarili. Alam 
nitong wala namang masamang intensyon si Ken at 
ang tanging nais lamang ay ang makatulong kaya 
naisip nitong maling-mali ang ginawang pagsasalita 
ng ganoon.

“Pasensya ka na, I didn’t mean to sound that way,” 
anito na nadagdagan pa ang hiyang nararamdaman.

“Don’t worry I understand. Kung din ang nasiraan 
ng auto, malamang mai-stress din ako,” paniniguro 
niya na ibinigay ang kanyang pinakamatamis na 
ngiti.

And suddenly ay nahanap ni Farrah ang kanyang 

sarili na hindi maialis ang pagkakatitig sa mukha 
ng kausap. Dati, ang unang impression niya rito ay 
suplado, ubod ng presko at puno ng bilib sa sarili. 
Bunga na rin iyon marahil ng matipunong tindig ng 
lalaki at Spanish mestizo features na mababakas sa 
malalim at bilugan nitong mga mata, matangos na 
ilong at mga labing kapag nagsalita ay tila puno ng 
awtoridad. Ngunit nang makita niyang ngumiti na ito 
at lumabas ang malalalim na dimples sa magkabilang 
pisngi ay doon na rin lumabas ang warmth and 
gentleness na talaga namang nakakapagpahina sa 
kanyang mga tuhod. 

Habang unti-unting tumitindi ang 
nararamdaman ay tumunog ang kanyang cellphone. 
Bigla siyang natauhan at pakiramdam niya ay tila 
binuhusan siya ng mainit na tubig at kinailangan 
niyang tumalikod upang itago kay Ken ang pamumula 
ng kanyang mga pisngi.  

“Mommy naman! How can you say that?” 
may pagkairitado niyang sabi sa kausap. “Hindi ko 
nakakalimutan ang birthday ni Daddy. Wala na ‘ko 
sa opisina. I’m on my way there. I’m just trying to fix 
something right now.”

Matapos ang maikling usapan nilang mag-ina 
ay  pumindot siya ng mga numero sa keypad ng 

cellphone. Tumawag siya sa talyer kung saan niya 
madalas dinadala ang kotse for tune-up o kapag 
may sira iyon. Lalong uminit ang kanyang ulo nang 
malamang walang maipadalang mekaniko ang 
kausap. Kahit nagpapaliwanag pa ang kausap ay 
walang pakialam na pinatayan niya ito ng cellphone.  

“Uhm… mukhang ginagahol ka na sa oras, ah. 
If you want, ihahatid na lang kita sa inyo,” pag-o-
offer ni Ken na hindi inalintana ang init ng ulo ng 
dalaga.

“Hindi na kailangan, magta-taxi na lang ako,” 
malamig niyang tugon, nagsimula nang maghanap 
ng mapaparang taxi.

“Ikaw ang bahala, pero alam mo napakahirap 
makakuha ng taxi sa lugar na ’to. Baka by the time 
na may makuha ka na, huli na rin, na-miss mo na 
ang birthday party ng daddy mo…” anang binata 
na nagsisimula nang tunguhin ang direksyon ng 
kanyang kotse. But he was doing it in a very slow 
manner dahil gusto niyang bigyan ng pagkakataon si 
Farrah na makapag-isip at pumayag na magpahatid 
sa kanya.  

He began to feel scared nang papalapit na siya 
sa driver side at hindi pa rin nagsasalita ang dalaga. 
But just as he was about to go inside the car ay 

narinig niya ang pagtawag sa kanyang pangalan.

“Yes?” aniya na muling hinarap ang dalaga mula 
sa pintuan ng kotse.

Hindi malaman ni Farrah kung paano sisimulan 
ang nais sabihin. Oh, come on, Farrah, do it! Para rin 
ito sa daddy mo… sabi ng kanyang konsyensya.

Nilakasan niya ang loob at nagpakumbaba; alam 
niyang dapat niyang lunukin ang pride. “Uhm… 
pumapayag na ‘kong ihatid mo ako sa bahay…” 

Hindi naiwasan ni Ken ang mapangiti. Masaya 
rin siya dahil magkakaroon siya ng pagkakataon na 
makasama ang pinakamagandang babaeng nakita 
niya sa buo niyang buhay.

Ngunit hindi iyon nakaligtas kay Farrah. “O, 
ano’ng nginingiti-ngiti mo d’yan?”    

“Wala lang,” sabi na lamang nito.  “Tara, sakay 
ka na, baka mahuli ka pa sa birthday ng daddy mo.”

“Know what? It’s also my mom’s birthday today. Ang 
galing, ‘no? Sabay pa sila ng daddy mo. Ano kaya’ng 
ibig sabihin nito?” makabuluhang sabi ni Ken habang 
tinatahak nila ang daan patungo sa tinitirahan ni 
Farrah.

“Walang ibig sabihin ’yon kaya huwag ka 
nang mag-aksaya ng panahon na bigyan pa iyon 
ng kahulugan,” balik ng dalaga na hindi pa rin 
nababawasan ang coldness maski nagpakumbaba 
na kanina.     

“Okay, hindi ko na iyon bibigyan pa ng 
kahulugan but what about us? Sigurado namang 
hindi lang coincidence ang nangyaring pagkikita 
natin dahil it happened more than once. Saka 
hindi mo ba napapansin, kahit pa ilang beses 
tayong magkahiwalay, parang palagi pa rin tayong 
pinagtatagpo… Hindi mo pa rin ba bibigyan iyon ng 
kahulugan?” 

Kung kanina ay madali ang balik ng mga salita 
ni Farrah, ngayon ay tila napipi ito. Ken took it as a 
good sign, he knew he struck something inside of 
her at napaisip niya ito.  

“Uhm… dito ka na lang dumaan para mas 

mapabilis tayong makarating sa amin. Traffic kasi 
d’yan eh…”

Napansin niya ang pag-iwas nito sa usapan. And 
with his many years of experience in dealing with 
women, alam niyang maganda ang kahihinatnan 
nito so he decided to press on. “Do you believe in 
fate, Farrah?”

“Fate!” bulalas nito. “Sa mga panahong ito, mga 
tanga na lang ang naniniwala d’yan. Don’t tell me 
naniniwala ka pa rin sa fate na ‘yan?”

“Dati ganyan din ang paniniwala ko; mga naïve, 
tanga lang ang naniniwala d’yan pero nang makilala 
kita ay nagbago ang pananaw kong iyon. I started to 
believe that maybe it really is true. Baka itinadhana 
nga talaga tayo para sa isa’t isa…”

Nang marinig iyon ay nagpakawala ito ng isang 
sarkastikong ngiti. “Ano bang pelikula ang napanood 
mo? Mukhang nahaluan na yata ng pantasya ’yang 
utak mo!”

“Hindi pantasya ’to, this is what I feel,” giit  niya.  
“At alam kong ’yan din ang nararamdaman mo…”

“Ang kapal rin naman ng mukha mo, ’no! Dahil 
ba pumayag akong magpahatid sa ’yo, iniisip mo 

nang may gusto na ako sa ’yo?” nagpupuyos sa 
galit na balik ng dalaga. “Nagkamali ako, akala ko 
pa naman kung sino kang gentleman pero wala ka 
rin palang ipinagkaiba sa kanila. Pare-pareho lang 
talaga kayong mga lalaki!”

“I’m sorry hindi ko dapat sinabi ‘yon,” sinserong 
saad ng binata. Galit na galit siya sa sarili at kung 
maibabalik lamang niya ang kahit ilang minuto ay 
ginawa na niya iyon, mabawi lang ang mga salitang 
nabitiwan.  

There was silence between them. Lalong 
nakaramdam ng pagkakonsyensya si Ken, he knew 
how uncomfortable he had made Farrah feel. Hindi 
matigil ang kanyang utak sa kaiisip ng maaaring 
gawin, mapabuti lamang ang pakiramdam nito.

“Pakikaliwa mo na lang dito, ‘tapos ihinto mo 
sa kanto,” anang malamig na boses ng babae na 
bumasag sa katahimikan. 

Sinunod ng binata ang instruction nito. Lalong 
tumindi ang pressure na kanyang nararamdaman. 
He really wanted to make Farrah feel better, ngunit 
halos mabiyak na ang kanyang utak ay wala pa rin 
siyang maisip na dapat gawin.

“Thanks for the ride, and pasensya na rin sa 

abalang nagawa ko sa ’yo,” sabi nito matapos niyang 
ihinto ang kotse sa kanto. Kahit paano ay nabawasan 
na rin ang coldness sa tinig ng dalaga. Ngunit hindi 
pa rin tuluyang naglalaho ang distansyang inilagay 
nito sa pagitan nilang dalawa.

“Teka lang, Farrah,” pigil ni Ken nang makalabas 
na ito mula sa kanyang kotse at pabukas na sana 
ng gate. Ayaw niyang maghiwalay sila ni Farrah na 
pangit ang impression nito sa kanya. 

Hindi ito tumugon, bagkus ay tiningnan lamang 
nang masama ang pagkakahawak niya sa braso 
nito. Nakuha niya ang ibig sabihin nito kaya kaagad 
siyang bumitiw na tila biglang napaso.

“Farrah, I…I—” 

“Farrah, hija! Kumusta ka na?” singit ng isang 
babae na sa tantya ni Ken ay nasa mga late forties 
na. “Lalo ka yatang gumaganda, ah. What’s your 
secret ba?” muling tanong nito matapos yakapin 
nang mahigpit ang pamangkin.

“Uhm… Auntie—”

“Oh, you don’t have to tell me, alam ko na ang 
sagot,” malawak ang ngiting saad nito matapos sipatin 
si Ken mula ulo hanggang paa. “Congratulations, 
hija! Finally, you’ve found the right man for you…”

“Auntie, he’s—”

“I’m Gina, kapatid ko ang daddy ni Farrah,” sabi 
nito kay Ken. “You can call me ‘Auntie Gina’ since 
mukhang nagkakaintindihan na naman kayo ng 
pamangkin ko,” patuloy pa nito na ibinalik sa dalaga 
ang tingin at binigyan siya ng makabuluhang ngiti.

“Auntie, he’s not my boyfriend!” pagpapatuloy 
niya sa naudlot na protesta kanina.  

Ngunit hindi siya inintindi ng tiyahin. “Ikaw 
talaga, huwag ka nang mahiya pa sa akin. There’s 
nothing wrong with falling in love again. Makakabuti 
pa nga ito sa ’yo and I’m   sure matutuwa ang pamilya 
mo kapag nalaman nila ang tungkol dito dahil finally 
nakapag-move on ka na rin.”

“Move on?” pag-uulit ni Ken na noon ay gulung-
gulo na sa mga pangyayari. He felt as if everything 
around him was moving too fast and he could not 
keep up.

Kung kanina ay hindi maubusan ng sasabihin si 
Gina, ngayon naman ay tila tinakasan ito ng mga salita. 
“Uhm… ano kasi, eh…uhm…” may pagkataranta 
nitong nasabi na napatingin sa pamangkin na noon 
ay napapikit na lamang at napahawak sa ulo. “Hay 
naku! Let’s just forget about that. Tara na sa—” 

Hindi na nito nagawang tapusin pa ang sasabihin 
nang makita ang paglabas ng hipag mula sa loob ng 
bahay. “Oh, Ate Melda!”  

Matapos ang beso-beso ay ibinaling ng babae 
ang atensyon sa anak. “What took you so long? 
Kanina ka pa hinihintay ng daddy mo. He was 
getting worried that you wouldn’t be able to join us 
for dinner dahil sa trabaho mo na naman. Ano ba 
talaga’ng nangyari sa ’yo, anak?”

“Hay naku, Melda! Huwag mo munang pinag-
iintindi ang mga bagay na ’yan. Ang mahalaga’y 
nandito na si Farrah and she even brought along a 
surprise for everyone…” ani Gina na nagniningning 
ang mga mata.

“O, Diyos ko, totoo ba ito?” di-makapaniwalang 
nasabi ni Mrs. Melda Siazon na napatakip pa sa 
bibig sa labis na pagkasorpresa. “Halina kayo sa loob 
nang makilala na siya ng daddy mo. Siguradong 
matutuwa ‘yon, matagal na rin naming ipinagdarasal 
na mangyari ito, anak!” Halos ipagtulakan na nito 
ang dalaga at binata papasok sa bahay.        

“Pero, Mommy, hindi—” muli ay protesta ni 
Farrah.  

“Naku, hijo! Hindi mo lang alam kung gaano 



Turuan Mo Akong Magmahal Muli - Terri Dizon
ako napasaya ng pagdating mo. Matagal na naming 
hinihintay ito para sa aming unica hija,” baling ni 
Melda kay Ken na dahil sa labis na kaligayahan ay 
hindi na magawang pakinggan ang sinasabi ng anak.

Samantala, unti-unti namang tumitindi ang 
pagkairitang nararamdaman ni Farrah. Kanina pa 
niya gustong linawin ang kanilang maling akala, pero 
parang walang naririnig ang kanyang ina at auntie. 
Pero ang mas ipinagngingitngit niya ay si Ken; hindi 
niya maintindihan kung bakit tila napipi na ito at 
wala man lamang sinasabi upang ipaliwanag kung 
ano ba ang totoo sa pagitan nilang dalawa. 

Nabubuwisit siyang makita na tila nag-e-enjoy 
ito sa mga nangyayari. Ngingiti-ngiti pa ang bruho! 

Nang makapasok sa loob ng bahay ay sinalubong 
sila ng isang lalaking sa tingin ni Ken ay ang ama 
ni Farrah. Walang duda roon dahil carbon copy 
nito ang dalaga. Mula sa chinitong mga mata nito 
hanggang sa kaputian ay hindi magdadalawang-isip 
ang sinuman na sila nga ay mag-ama.

“Daddy, tingnan mo ang kasama ng anak mo!” 
masayang bungad ni Melda sa asawa.

Napakunot ang noo ng matandang lalaki at 
tiningnan mula ulo hanggang paa ang binata. “Sino 



Turuan Mo Akong Magmahal Muli - Terri Dizon
siya?”

“Sino pa? Eh, di ang boyfriend ng anak mo!” 
singit ni Gina na tulad ng hipag ay hindi maitago 
ang kilig na nadarama para sa pamangkin.

“Ilang beses ko bang sasabihin sa inyo na 
hindi ko siya boyfriend? Bakit ba ayaw n’yo ‘kong 
pakinggan?” 

Natigilan bigla ang lahat nang umalingawngaw 
sa loob ng malaking bahay ang tumaas nang boses 
ni Farrah. Natahimik ang mga ito, tila hinahayaan 
pang mag-sink in sa isip ang mga salitang binitiwan 
niya.

“Kung hindi ka niya boyfriend, I’m sure espesyal 
ka pa rin para sa pamangkin ko for her to bring 
you here,” pagbabasag ni Gina sa katahimikan. 
Nakaramdam ito ng bahagyang pagkadismaya sa 
ipinagtapat ng pamangkin.

“Oo nga, kaya mabuti pa saluhan mo na kami 
sa special dinner na ito. I’m sure nabanggit na sa 
’yo ni Farrah na fifty-second birthday ngayon ng 
daddy niya,” paanyaya ni Melda. Sumunod sila rito 
sa dining area kung saan naghihintay sa kanila ang 
lamesang puno ng nakakatakam na mga putahe.

Sa higpit ng kapit ng ina ni Farrah sa kanyang 

braso, alam ni Ken na wala na siyang kawala. 
Madalas sumagi sa kanyang isipan kung ano ang 
pakiramdam ng makilala nang lubusan si Farrah at 
ang mga mahal nito sa buhay. Pero hindi niya naisip 
na mangyayari iyon sa ganoon kadaling panahon.

Samantala, napaikot na lamang ang mga 
mata ni Farrah nang sumalo sa kanila ang binata 
sa hapag-kainan. Pinili na niyang huwag nang 
magprotesta bilang pagrespeto sa kaarawan ng 
kanyang pinakamamahal na ama.

“Alam mo ba, hijo, nang makita kita kanina, 
hindi maipaliwanag ang kasiyahang nadama ko. Ni 
minsan kasi hindi ko nakita si Farrah na lumabas 
kasama ang isang lalaki magbuhat nang hindi—”

Hindi na nagawang tapusin pa ni Melda ang 
sinasabi nang hawakan ito ng asawa sa kamay 
bilang pagpigil. At hindi iyon nakaligtas sa atensyon 
ni Ken. Kitang-kita niya ang usapan sa kanilang mga 
mata, lalo tuloy umigting ang kanyang pagdududa 
na mayroong itinatago ang pamilya tungkol kay 
Farrah.

“Teka nga muna, ano nga ba’ng pangalan mo, 
hijo?” pag-iiba ni Mr. Carlos Siazon sa usapan.

“Ken po.  Ken Ferreira…” magalang niyang 

tugon.

“Saan at paano nga pala kayo nagkakilala ng 
aking anak?” patuloy pa nito.

Bago sumagot ay sinubukang hulihin ng binata 
ang mga mata ni Farrah na nakaupo sa kanyang 
harapan, ngunit matalim na tingin at irap lamang 
ang ibinalik nito sa kanya. 

“Nagkakilala po kami sa isang restaurant about 
a week ago. Papasok po ako noon habang siya naman 
ay papalabas ng pintuan nang magkabanggaan kami. 
‘Tapos…” Bigla siyang natigilan nang magdalawang-
isip kung dapat pa bang ikuwento ang tungkol sa 
pagkakalaglag ng bracelet nito at pagkakapulot niya 
sa alahas.

“’Tapos ano’ng nangyari, hijo?” tanong ni Gina 
na nagsisimula na namang kiligin para sa dalawa.

“’Tapos nalaglag ang bracelet niya,” pagtatapat 
niya. Naisip niyang okay lang sigurong ilabas ang 
tungkol sa bagay na iyon since naibalik na ito kay 
Farrah.

Ngunit hindi ito nagustuhan ng dalaga at ngayon 
ay binigyan pa siya ng mas matalim na tingin. “Pati 
ba naman ’yon kailangan mo pang sabihin?”

“Bakit? Ano ba’ng problema, hija?” napakunot-

noong tanong dito ng ina nang biglang mapatakip 
sa bibig matapos may biglang maalala. “Don’t tell 
me he’s pertaining to that bracelet na ibinigay ko sa 
’yo noong sixteenth birthday mo!”

“He is,” napayukong tugon nito.

“Oh, how could you lose it? Hindi ka pa rin 
talaga nagbabago, Farrah. Hindi ka pa rin talaga 
marunong mag-ingat!” sita ni Melda.

Nakaramdam ng pagsisisi si Ken; he should have 
stuck to his first decision na huwag na itong ilabas 
pa.  “Uhm... Ma’am, huwag na po kayong mag-alala. 
Ako rin po ang nakapulot ng bracelet at naibalik ko 
na po ’yon sa kanya…”

Nang marinig iyon ay nahimasmasan si Melda, 
pero hindi pa rin nilubayan ang unica hija. “Mabuti 
na lamang at si Ken ang nakakuha. Paano kung 
ibang tao ’yon? Malamang hindi na ’yon naibalik pa 
sa ’yo!”

“Hay naku, Ate! Puwede ba mamaya mo na 
sermunan si Farrah. Hindi na tuloy matapus-tapos 
ni Ken ’yung kuwento niya,” may pagkairitadong 
singit ni Gina na nasasabik na malaman ang istorya 
ng dalawa.

“Okay, sige na, hijo, ituloy mo,” ani Melda na 

nagpasyang kalimutan na muna ang pagkainis sa 
anak.

Laking pasalamat ni Ken at hindi na lumaki pa 
ang gulo sa pagitan ng mag-ina, kung di ay mas 
lalo pang papangit ang kanyang papel sa mata ng 
napupusuan. “Bale ang nangyari po, kanina, nakita 
ko siya sa isang jewelry shop—”

“Nakilala mo pa rin kaagad siya kahit sandali 
lang kayo nagkita noong isang linggo?” manghang 
tanong ni Gina.

“Siyempre naman po, paano ko ba magagawang 
kalimutan ang mukha ng pinakamagandang babaeng 
nakita ko sa aking buong buhay?”

Habang sinasabi niya ang mga katagang iyon 
ay nakatutok ang kanyang mga mata kay Farrah na 
nagsisimula nang paglaruan ang pagkain nito. At sa 
tagpong iyon ay may nasaksihan siya na hinding-
hindi niya malilimutan. For a moment ay nakita niya 
ang tila pag-iiba ng timpla ng mukha ng dalaga, ang 
paglalaho ng steely expression nito at ang pamumula 
ng mga pisngi.

“Sabi na nga ba, eh,” halos mapapalakpak na 
saad ni Mrs. Siazon. “Noong una pa lang kitang 

makita kanina, napakagaan na ng loob ko sa ’yo. 
Alam ko na kaagad na ikaw ang makakapagbigay ng 
kaligayahan sa aming anak…”

Napatayo na si Farrah. “Puwede ba tumigil 
na kayo! Kung magsalita kayo, akala n’yo wala 
ako sa harapan ninyo, ah. Ilang beses ko bang 
sasabihin sa inyo na hindi ko siya boyfriend, wala 
kaming kaugnayan at kahit kailan hinding-hindi 
magkakaroon! Kaya puwede ba tigilan n’yo na 
kami. Tigilan n’yo na ‘ko!” hindi na nakapagpigil 
na pahayag nito bago tumakbo at galit na umakyat 
patungo sa kuwarto.

Wala sinuman sa tatlong matatanda ang 
nagtangkang sundan ang dalaga. Alam nilang 
kailangan nitong mapag-isa. 

Hindi naman maiwasan ni Ken na makaramdam 
ng pag-aalala. He knew there was something 
bothering Farrah. At iyon ang ipinangako niya sa 
kanyang sarili, hinding-hindi siya titigil hangga’t 
hindi niya nalalaman kung ano iyon.

—————

Matapos ang dinner ay nagpasya nang 
magpaalam si Ken. Ngunit bago pa man siya 
makalabas ng gate ay hinabol siya ng ina ni Farrah.

“Maraming salamat sa pagdalo mo sa birthday 

ng asawa ko. Malaking bagay ito para sa amin,” 
sinserong sabi nito.

“Ako nga po ang dapat na magpasalamat sa inyo 
at tinanggap n’yo ko dito sa bahay ninyo,” aniya na 
napakamot sa ulo. 

“Tulad nga ng nasabi ko kanina, masayang-
masaya ako sa pagdating mo sa buhay ng aming 
anak. Pagpasensyahan mo na lang siya kung gan’on 
man ang inasal niya kanina. Mabait namang bata 
si Farrah, eh. She’s just been through so much kaya 
minsan parang galit siya sa mundo.”

“Puwede po bang malaman kung ano’ng 
nangyari sa kanya?” mahinahong tanong niya. 

Ilang sandaling nag-alinlangan ang babae 
hanggang sa makapagpasyang sabihin na ang lahat 
para maintindihan ni Ken kung bakit ganoon ang 
pag-uugali ng anak.

Sa ikinikilos pa lamang nito, ang paglinga-linga 
at pagdala sa kanya sa labas ng bahay ay batid na ng 
binata ang pagkasensitibo ng bagay na nais nitong 
sabihin.  

“Three years ago, my daughter fell in love with 
someone. Labis-labis ang pagmamahal niya para 

sa lalaking ito that she even decided to marry him. 
Pero dumating ang araw ng kasal, nasa simbahan na 
ang lahat nang hindi siya siputin ng walanghiyang 
’yon. Nalaman na lang namin na umalis na pala ito 
papuntang Canada kasama ang babaeng nabuntis 
nito,” lahad ni Melda na mababakas pa rin ang poot 
para sa taong nagdulot ng labis na sakit sa nag-
iisang anak. 

“My daughter suffered so much. Matagal rin 
siyang nagkulong at nagmukmok sa kuwarto. When 
she finally decided to go on with her life, she was 
never the same. Nawala na ang pagiging masayahin 
niya, ang pagiging malambing niya. She became cold 
and distant. Ibinuhos niya ang lahat ng panahon 
niya sa pagtatrabaho. Hindi ko siya masisi, iyon na 
lang kasi ang paraan niya para makalimot.”

“Since then, wala po ba talagang inibig muli si 
Farrah?”

“Kilala ko ang anak ko, matindi siya kung 
magmahal. Maaaring hindi pa rin niya nakakalimutan 
ang sakit na ibinigay sa kanya ng lalaking ’yon kaya 
hindi pa niya magawang umibig muli. But when I 
saw you a while ago, may napansin akong matagal 
ko na ring hindi nakikita sa aking anak.”

“Ano po ’yon?” naiintrigang tanong ng binata.

“Kahit gaano man siya magsungit, nakikita 

ko sa kanya ang aura of a woman in love,” tugon 
nito. “Ken, malapit mo nang mabuksan ang matagal 
na ring nakasaradong puso ng aking anak, sana’y 
huwag kang susuko,” pakiusap nito.

“Huwag po kayong mag-alala, wala sa ugali 
ko ang madaling sumuko. Ibabalik ko po sa inyo 
ang dating Farrah. Ibabalik ko po sa inyo ang dati 
ninyong anak….” determinadong sabi niya.

—————

Nang makarating si Ken sa bahay nila ay 
sinalubong siya ni Manang Delia, ang taong 
nagpalaki sa kanya. Sinabi nitong nasa balkon ang 
mga magulang niya.  

Hindi na niya maiwasan ang makaramdam 
ng pagkakonsyensya. Alam niyang dahil sa kanya 
ay nasira ang birthday ng ina. Kadalasan kasi ay 
inaabot hanggang madaling-araw ang mga parties 
na ibinabato ng ginang, pero ngayon ay tila may 
lamay sa kanilang bahay dahil obviously ay naglaho 
ang mood nitong magpakasaya.

Tinungo niya ang balkon. Nadatnan niya roon ang 
mga magulang na magkaakbay na pinagmamasdan 
ang kagandahan ng siyudad mula sa kinalalagyan 



Turuan Mo Akong Magmahal Muli - Terri Dizon
ng mga ito.

“Good evening po, Mom, Dad…”

Sa pagbati niyang iyon, tanging ang ama lamang 
ang lumingon sa kanya. Ang kanyang ina na tila 
walang narinig ay patuloy na nakatingin sa malayo.

“O, nand’yan ka na pala, anak,” bati ni Mr. Miguel 
Ferreira. Bagaman bakas ang disappointment sa 
mukha ay ipagpaliban muna nito ang panenermon 
sa anak at ibigay ang pagkakataon para sa mag-ina 
na makapagsarilinan.

Nang makaalis ang kanyang ama ay dahan-
dahang lumapit si Ken sa ina na magpahanggang 
ngayon ay napakalayo pa rin ng tingin.

“Mom, alam kong nagtatampo ka sa akin,” 
panimula niya. “Gusto kong malaman mo na hindi 
ko nakalimutan ang birthday mo. In fact, I was on 
my way here nang… nang—” 

“Nang mayroon na namang babaeng umagaw 
ng atensyon mo, tama ba ‘ko?” pagtatapos nito sa 
hirap na hirap niyang sabihin. Bakas sa tigas ng 
pananalita nito ang pinaghalong tampo, selos at 
pagkadismaya. Sa tatlong anak nito ay si Ken lamang 
ang nag-iisang lalaki at lumaki siya na malapit na 
malapit dito kaya ganoon na lamang ang pagiging 

possessive nito sa kanya.

“Hindi na po ako magde-deny, Mommy, meron 
nga po.”

Hindi handa si Mrs. Sylvia Ferreira sa sagot 
na iyon ng anak. Inaasahan niyang magkakaila 
ito, aamuin siya at sasabihing siya lang ang nag-
iisang babae sa buhay nito tulad ng madalas nitong 
ginagawa noon. Pero mali pala ang akala niya; 
mayroon na ngayong babaeng umagaw sa kanyang 
unico hijo at hindi na ito nagdadalawang-isip na 
umamin pa.

“Pero, Mommy, pakinggan n’yo na po muna 
ako,” pakiusap ng binata. Nang hindi kumontra 
ang ina ay nagpasya siyang ipagpatuloy ang nais 
sabihin. “It’s true, may nakilala akong babae and 
she’s a very beautiful and wonderful girl. Ilang beses 
naudlot ang pagkakakilala namin dati kaya nang 
makita ko siya kanina, di ko na pinalampas pa ang 
pagkakataon. I’m sorry if instead of being with you 
on your birthday, I had to spend that time with her.”

Wala ni isang salitang lumabas mula sa bibig 
ni Mrs. Ferreira at nagsimula nang kabahan si Ken. 
Normally ay madali siyang napapatawad ng ina, pero 
alam niyang iba na ang sitwasyon ngayon. Naisip 
niya na sa kanyang inamin ay nakakaramdam ito ng 

threat laban kay Farrah.

“Mommy, hindi ba madalas mo ‘kong sermunan 
noon sa pagiging babaero ko? Well, matitigil na 
ang lahat ng ’yon ngayon ‘cause I’ve found the 
girl na handa ko nang seryosohin. Pero kahit na 
ganoon pa man, I want you to know na hinding-
hindi ka mawawala sa puso ko. Ikaw pa rin ang 
pinakamaganda at pinaka-sexy na babae sa buhay 
ko,” pangako niya na inakbayan at hinalikan sa noo 
ang ina.

Lumambot ang puso nito. “Ikaw talaga, 
napakabolero mo. Alam na alam mo kung paano 
ako amuin!”

“Mommy, hindi kita binobola, totoo ang sinasabi 
ko.”

“O, sige, kelan mo naman ipapakilala sa akin 
‘yang babaeng sinasabi mo?”

“Malapit na, Mommy,” pangako niya. “Malapit 
mo nang makilala ang babaeng nakapagpabago ng 
buhay ko….”

“Good morning, Sis!” masayang bati ni Juneth sa best 
friend na si Farrah isang umagang madatnan nito sa 
kanilang opisina ang huli na subsob na subsob sa 
trabaho. “Anong oras ka pa ba dumating? Mukhang 
madami ka na yatang nagagawa d’yan, ah.”

“Kaninang seven. Gusto ko na kasing tapusin 
‘tong mga trabaho at nang wala na tayong iniisip,” 
tugon niya na sandaling inalis ang mga mata mula 
sa computer monitor at sumulyap sa kaibigan.

Events organizers ang magkaibigan. Magkasama 
nilang ipinundar ang opisinang iyon three years ago 
pagkatapos nilang mag-graduate mula sa Ateneo de 
Manila University. Hindi naging madali ang lahat 
para sa kanilang dalawa, pero dahil sa kanilang sipag 
at tiyaga ay nagawa nilang ilagay sa mas stable na 
position ang kanilang opisina.

“Umamin ka nga sa akin, Sis, may problema ka, 
‘no!” anito na tinabihan siya sa kanyang lamesa.

“Ano na naman ba ‘yang pinagsasasabi mo 
d’yan?” 

“Oh, come on, maglihim pa raw ba sa akin!” 

napairap na sabi nito. “Kilalang-kilala kita, Farrah. 
Alam ko na kapag may problema ka ay isinusubsob 
mo ang sarili mo sa trabaho. So tell me, what is it 
that’s really bothering you?”

“Nothing’s bothering me, okay? So, please, 
tigilan mo na ako at tapusin na lang natin ’tong mga 
trabaho.”

Batid ni Juneth sa mga kilos at pananalita 
ng best friend na mayroon itong itinatago, pero 
napagpasyahan niyang huwag muna itong pigain 
dahil base sa kanyang pagkakakilala rito ay talagang 
hindi ito magsasalita mentras pinipilit. Minabuti 
niyang manahimik at maghintay na ito na mismo 
ang kusang lumapit sa kanya at mag-open up.

Nang pabalik na siya sa kanyang lamesa upang 
harapin ang mga naghihintay na trabaho ay bumukas 
ang pinto ng maliit na opisina at pumasok ang 
sekretarya ni Farrah na si Tess, dala ang sangkatutak 
na mga bulaklak.

“Oh, my God! Napakarami naman niyan! 
Napaka-unpredictable talaga ng asawa ko. Hindi 
mo alam kung ano ang umaandar sa utak niya,” 
napapailing na sabi ni Juneth habang palapit kay 
Tess upang kuhanin ang hawak nito.

“I’m sorry po, Ma’am, pero hindi po para sa 

inyo ang mga bulaklak na ito,” nahihiyang turan ng 
sekretarya.  

Namilog ang mga mata niya, sabay napatingin 
sa matalik na kaibigan na bakas ang pagtataka at 
pagkaalarma sa anyo. May namumuong hinala sa 
isip nito.

“Kung hindi para sa akin ang mga bulaklak na 
‘yan, ang ibig sabihin ay para ‘yan kay Farrah, tama 
ba ako?” tanong niya na biglang nagningning ang 
mga mata.     

“Tama po kayo, Ma’am, para nga po ito kay 
Ma’am Farrah,” pagkumpirma nito. “May delivery 
boy po na nagdala, hindi naman po sinabi kung 
galing kanino basta para sa inyo daw po.”

Nang madala ni Tess sa lamesa ng amo ang mga 
bulaklak ay nag-ring ang telepono sa mesa ni Farrah.

“Hello,” wala sa sariling bati ng dalaga habang 
maingat na inaalis ang card mula sa bulaklak.  

Hindi pa man niya nababasa ang nakasulat doon 
ay bumungad na sa kanya ang pamilyar na boses sa 
kabilang linya. “So did you like the flowers?”

Tama ang kanyang hinala; si Ken nga ang 

nagpadala ng mga bulaklak. “I’m sorry but I can’t 
accept this. Pabalikin mo ang messenger mo para 
kuhanin niya ulit itong mga bulaklak na ipinadala 
mo. Maliwanag ba?”

Hindi na niya hinayaan pang makapagsalita ang 
binata. Binagsakan niya ito ng telepono. 

“Hoy, teka lang! Saan mo dadalhin ’yang mga 
bulaklak?” naalarmang tanong ng best friend nang 
tumayo siya at tunguhin ang direksyon palabas ng 
opisina.

“Sa dapat nitong kalagyan,” matigas na sagot 
niya na dere-derecho sa paglalakad at hindi man 
lamang nilingon ang kaibigan.

Maraming beses nang nakita ni Juneth na 
pinadalhan ng bulaklak si Farrah ng mga admirers 
nito, ngunit iyon lamang ang kauna-unahang beses 
na kinakitaan niya ito ng ganoong klase ng reaksyon. 
Na para bang sa likod ng galit na ipinapakita nito ay 
may nagtatagong emosyon na takot itong ilabas.

Kaya nang makabalik ang kaibigan ay hindi 
na siya nag-aksaya pa ng panahon, kaagad niya 
itong nilapitan sa lamesa at kinompronta. “Kanino 
ba talaga galing ang mga bulaklak na ‘yon at 
nagkakaganyan ka?”  

“Kung sino man siya, wala siyang kuwentang 

tao at hindi na dapat siya pinag-aaksayahan pa ng 
panahon. Kaya mabuti pa bumalik ka na lang sa 
trabaho mo imbis na kung anu-ano pa ’yang pinag-
iintindi mo d’yan!” malamig na tugon ng dalaga.

“Sungit naman nito!” pairap na sabi ni Juneth 
bago bumalik sa lamesa. “Alam mo kung ganyan na 
lang parati ang ugali mo, huwag ka nang magtaka 
kung maging matandang dalaga ka!”

Parang walang narinig na ipinagpatuloy ni 
Farrah ang pagta-type sa computer. Ngunit sa loob-
loob niya ay hindi niya maiwasang isipin na mas 
mabuti na ang maging matandang dalaga kaysa 
masaktan siyang muli….

—————

Nang gabing iyon ay pagod na pagod na umuwi 
ng bahay si Farrah. Habang bumababa ng kotse, she 
was hoping na nasa kuwarto na ang kanyang mga 
magulang para hindi na niya kailangan pang harapin 
ang mga ito at maiwasan na ang kahit anumang pag-
uusap. She was just not in the mood to talk.  

Ngunit higit pa sa pagkabigo ang kanyang 
nadama nang madatnan ang ina sa patio kasama 
ang sanhi ng pagkasira ng kanyang buong araw.

“Ano’ng ginagawa ng lalaking ‘yan rito?”

“Nand’yan ka na pala, hija,” masayang bati 
ni Melda na napatayo at sinalubong ang anak na 
nakatayo sa tapat ng gate. “Saan ka ba nanggaling? 
Bakit ngayon ka lang umuwi?  Kanina pa naghihintay 
sa ’yo si Ken.”

Tila wala siyang narinig sa lahat ng sinabi nito at 
dere-derechong naglakad patungo sa kinatatayuan 
ng binata.

“Ganyan ka ba talaga katanga? Ano ba’ng 
kailangan kong gawin para maintindihan mong 
wala ka talagang maaasahan sa akin?” matigas na 
turan niya.

“Alam ko kung bakit ka nagkakaganyan, 
Farrah. Why don’t you let me help you forget him?” 
mahinahong tugon ni Ken. 

Naalarma siya sa narinig at napatingin sa ina.

“Ano’ng nalalaman niya, Mommy?” tiim-bagang 
niyang tanong. 

“I’m sorry, hija, hindi ko gustong manghimasok 
sa buhay mo. Pero sana maintindihan mo, ginawa 
ko lang naman ‘yon dahil gusto kitang makitang 
lumigaya ulit,” paliwanag nito.

“Well, I don’t need him to make me happy! I 

don’t need anyone to make me happy!” Pagkasabi 
niyon ay patakbong pumasok sa loob ng bahay ang 
dalaga, patungo sa kanyang kuwarto.

Tulad ng dati ay hindi na nila sinubukan pang 
habulin ito. Alam nilang kailangan nito ng space. 
Ngunit hindi pa rin mapalagay si Melda. Alam 
niyang naiintindihan ni Ken kung bakit ganoon ang 
inaasal ng kanyang anak, subalit hindi pa rin niya 
maiwasan ang makaramdam ng hiya sa binata.

“Pagpasensyahan mo na ang anak ko, Ken. Siguro 
masyado lang nape-pressure sa trabaho niya,” sabi 
ng ginang. “Habaan mo na lang ang pasensya mo at 
makukuha mo rin ang loob niya.”

“Tulad po ng sinabi ko sa inyo noon, wala sa 
ugali ko ang madaling sumuko. Ibabalik ko po sa 
inyo ang dating Farrah. Makakaasa po kayo d’yan,” 
pampalubag-loob ni Ken.

Kinuha ni Melda ang kamay ng lalaki. “Huwag 
kang mag-alala, may tiwala ako sa iyo, hijo.”

Isang hapong dumating si Farrah mula sa isang client 
meeting ay masayang sinalubong siya ni Juneth. 

“Sis, good news! Merong big-time client ang nag-
hire sa atin!” excited na ibinalita nito.  

“What do you mean?” napakunot-noong tanong 
niya. “Sinong bigating kliyente itong nag-hire sa 
atin?” She plopped herself on her seat, throwing her 
bag at an empty chair beside her.

“Well, it’s no less than Zion Hotel!” pagbubunyag 
nito na hindi pa rin ma-contain ang sarili. “They want 
to hire us for an event scheduled later this month,” 
patuloy pa nito. “Biruin mo, iha-hire ng pinakasikat 
na hotel sa Pilipinas ang firm natin na hindi pa naman 
talaga gan’on ka-popular.”

“We should be thankful for this, malaki ang 
maitutulong nito sa pag-angat natin,” pahayag ni 
Farrah. Matagal na rin kasi niyang ipinagdarasal 
ang isang oportunidad na tulad ng ibinalita ni Juneth 
at ngayong mangyayari na ito, she felt that nothing 
else could matter. “Siyanga pala, kelan daw sila 
magpapadala ng representative nila para makausap 

na natin? I want to start with this as soon as possible,” 
patuloy pa niya na hindi na rin maitago ang excitement 
na nadarama.

 “Anytime raw darating na ang general manager 
nila,” tugon nito. “Ikaw na lang siguro ang humarap, 
I need to meet up with Mrs. Jocson para ma-discuss 
na namin ‘yung tungkol sa caterer para sa event nila.”

“Okay, no problem,” aniya na masayang hinarap 
ang kanyang trabaho. As she was flipping through the 
folders piled on her desk ay naisipan niyang itanong 
ang pangalan ng general manager ng Zion Hotel.

Hindi pa nakakasagot si Juneth ay pumasok si 
Tess sa maliit na opisina kasama ang lalaking hindi 
na pinangarap ni Farrah na makita.

“Ma’am, nandito na po ang general—”

 “Ikaw?”

“How are you doing, Farrah?” composed na 
pagbati ni Ken. Bago pa man siya dumating ay ine-
expect na niya ang ganoong klaseng reaksyon mula sa 
dalaga. He had already prepared himself for whatever 
might happen.

Samantala, nanlaki ang mga mata ni Juneth sa 
pagkasorpresa. “Magkakilala kayo?”

Hindi na nag-abala pa si Farrah na sagutin ang 

tanong ng kaibigan. Instead she went straight to Ken 
at hindi nangiming ilabas ang nasa kanyang isipan.

“Ibang klase ka rin, ‘no! Pati ba naman trabaho 
gagamitin mo para lang makuha ang gusto mo?” 

Kilala ni Juneth ang best friend. Kapag nilamon 
na siya ng galit ay wala siyang control sa mga salitang 
maaaring lumabas sa kanyang bibig. Bago pa man 
iyon tuluyang mangyari ay kaagad na itong lumapit 
sa kanya at hinila siya sa isang sulok kung saan hindi 
sila maririnig ng binata.

“What’s the problem, Farrah? Ano ba’ng ginawa 
sa iyo ng lalaking ’to at ganyan na lang ang reaksyon 
mo?” pabulong nitong tanong.

Hindi niya malaman kung paano sasagutin iyon. 
Her mind was clouded with too much emotions that 
she couldn’t think straight anymore. “We can’t work 
with this man.”

“What? Pero bakit?” tanong pa nito na mas lalo 
pang naguluhan ngayon.

“Basta! We can’t work with this man!” giit niya.

Napakunot-noo ang kaibigan. “Sino ba talaga ang 
lalaking ‘to at ganyan ang pag-iwas mo sa kanya?” 

balik nito nang biglang may pumasok sa isipan. “Don’t 
tell me he’s the guy na nagpadala sa ’yo ng flowers the 
other day?”

“Siya na nga…” napasimangot na tugon ni 
Farrah. “Ngayong alam mo na, siguro naman puwede 
na nating paalisin ang lalaking ’yan.”

“Sis, okay ka lang? Matagal na nating hinihintay 
ang opportunity na ito, we can’t just throw it away!” 
pagrarason ni Juneth. “Kung ano man ‘yang problema 
mo sa kanya, isantabi mo muna. Isipin mo na trabaho 
lang ang lahat.”

Hearing those words ay natauhan si Farrah. How 
selfish of her! Tatanggihan nila ang trabaho dahil 
lamang sa kanyang personal reasons? She realized 
that the welfare of their firm should come first.

“Okay, we will accept this job,” sa wakas ay 
nagawa rin niyang sabihin. “Basta you take care it.”

“Walang problema d’on!” paniniguro nito.

Nang muli nilang harapin si Ken ay hindi na 
nag-aksaya ng panahon si Juneth. Kaagad nitong 
ipinaalam na tinatanggap nila ang trabaho.

Hindi naman maipaliwanag ang kasiyahang 
nadarama ng binata nang marinig iyon. Pero pilit 

nito iyong itinago and acted in the most professional 
manner. “Okay, I’m looking forward to working with 
you,” anito at inilahad ang kamay sa tapat ng babae.

Nang dumating ang turn ni Farrah ay ilang 
sandali rin siyang nag-aalinlangan kung tatanggapin 
ba ang pakikipagkamay ng lalaki. Sa huli ay nakipag-
handshake siya rito. Nang maglapat ang kanilang 
mga palad ay may di-maipaliwanag na sensasyong 
bumalot sa kanyang katawan that she abruptly 
removed her hand from his grasp na para bang bigla 
siyang nakuryente.

“I would just like to make it clear that this is all 
work.  Huwag ka nang magpantasya pa na may ibang 
ibig sabihin ang pagtanggap namin sa trabahong ‘to,” 
matigas niyang pananalita.

“Don’t worry, propesyonal akong tao. I know how 
to play by the rules,” kalmadong balik ni Ken.

“Mabuti kung gan’on,” aniya. Kinuha niya ang 
bag na nakapatong sa upuan sa tabi ng puwesto. 
“Sige, I’ll leave you two alone, Juneth will be the one 
to handle this job.”

Habang naglalakad patungo sa direksyon ng 
pinto ay hindi naiwasang mapadaan ni Farrah sa 
gilid ni Ken. And when they were so near each other 

ay nilingon siya ng binata at bumulong in his sexiest 
voice, “See you around, Farrah…”

Nang marinig iyon, pakiramdam niya ay 
nagtayuan ang lahat ng kanyang balahibo sa katawan 
at dinagdagan pa iyon ng mabilis na pagtibok ng 
puso. Hindi niya maintindihan kung bakit ganoon 
ang nangyayari sa kanya, she tried her best to remain 
calm but it just didn’t work. Sa kanyang pagkataranta 
ay halos patakbo na niyang tinungo ang pinto.  

Oh, God! Ano ba ‘tong nararamdaman ko? Why 
do I feel this way? Hindi maaari ito! desperadong sabi 
niya sa sarili.

—————

Napabalikwas si Farrah sa kanyang higaan nang 
gisingin siya ng pagtunog ng kanyang telepono. 

“Hello,” inaantok pa niyang bungad. Alas cinco 
y media pa lamang ng umaga at hindi pa siya 
nakakabawi mula sa kanyang pagkakapuyat noong 
nakaraang gabi.  

“Sis, sorry kung nagising kita,” ani Juneth mula 
sa kabilang linya. “May problema kasi, eh…”

Tuluyang nagising ang inaantok pa niyang diwa 
nang marinig ang sinabi nito. Mabilis siyang napaupo 

sa kama.

“Bakit? Ano’ng problema?” 

“Hindi ba ngayon ang punta ko sa Tagaytay para 
sa event ng Zion Hotel?” paalala nito.

“Okay, so what’s the problem now?” balik niya 
na nagsimula nang makaramdam ng kaba. Mukhang 
nase-sense na niya kung ano ang gustong sabihin ng 
best friend.  

“’Yung inaanak mo kasi, she’s running a very 
high fever. Hindi ko naman siya puwedeng iwan kaya 
baka puwede ikaw na lang ang mag-handle ng event 
tonight…”

“What!” 

“Please naman, sis. I know I promised you na 
ako ang tatrabaho n’on kaya lang hindi talaga ako 
puwede ngayon,” may himig-pakiusap na saad nito.

“Hindi mo ba puwedeng iwan muna kay Ningning 
si Jessica?” suggestion niya. 

“Okay ka lang? Hindi ko kayang ipagkatiwala 
kay Ningning ang anak ko. She’s much too young to 
be taking care of a sick baby,” pagrarason nito. “Kung 
gusto mo iiwan ko na lang sa ‘yo ang anak ko at 
aakyat ako ng Tagaytay. Okay ba sa ‘yo ‘yon?”

“Uhm… ah… eh… teka lang,” biglang naalarmang 

sabi ni Farrah. Ni minsan sa kanyang buhay ay hindi 
pa siya naka-experience na mag-alaga ng isang bata 
much less a sick baby. “Sige, ako na ang pupunta ng 
Tagaytay,” napilitan niyang tugon.

Nakahinga nang maluwag si Juneth. Natatakot 
siyang baka tuluyan nang umatras ang kaibigan sa 
trabahong iyon sa kagustuhan nitong makaiwas kay 
Ken. But she realized that it was wrong to think of her 
best friend that way. Propesyonal na tao si Farrah at 
hindi nito hahayaan na makasagabal ang personal 
na buhay sa trabaho nito.

“Thank you talaga, sis. Promise, babawi ako sa 
‘yo,” pangako nito.

“Teka muna, anong oras ba ang usapan ninyo 
ni Mr. Ferreira na magkikita?” tanong ni Farrah na 
biglang nakaramdam ng pangingilabot, iniisip pa 
lamang na makakasama niya ang lalaking iniiwasan.

“Uhm… actually, napag-usapan naming 
magkikita sa opisina ngayong six o’clock. So you’ve 
got less than half an hour to prepare—”

“What! How can you expect me to prepare and be 
there in less than an hour? Ano ba ‘tong ginagawa mo 
sa ‘kin, Juneth?” balik niya na hindi na naiwasan ang 

pagtaas ng boses dahil sa pagkabigla.

“I’m really sorry, sis,” hingi nito ng paumahin. 
“Kanina pa dapat kita tatawagan kaya lang masyado 
akong nate-tense sa inaanak mo, hindi ko na malaman 
kung ano ang uunahin.”

Napabuntong-hininga si Farrah. “Okay, sige 
na, wala na tayong magagawa pa,” sabi na lamang 
niya, iwinawaksi ang pagkainis na nadarama para sa 
kausap.

“Sige. Basta if there’s any problem, just call me.”

Halos mapalundag na si Farrah mula sa kanyang 
kama pagkatapos maibaba ang telepono. Sa labis na 
pagkataranta ay hindi na niya malaman kung ano 
ang uunahing gawin.  

O, Diyos ko, sana naman po ma-late siya. Please…  
ayokong maghintay siya sa akin….

—————

Mag-a-alas-siete na nang makarating si Farrah 
sa kanyang opisina. She was able to leave her house 
at six kaya lang ay inabot na siya ng traffic sa daan.  

Hindi pa man siya nakakaparada ay nakita na 
niya ang Land Cruiser ni Ken na nakapuwesto sa gilid 
ng kanilang opisina. She began to feel anxious. One 

thing she disliked was making someone wait for her.  

Nang makababa siya ng kotse ay lumabas din 
ang lalaki mula sa sarili nitong sasakyan. Hindi 
mapakali ang dalaga, hindi niya malaman kung 
paano haharapin ito.

“I’m sorry ngayon lang ako nakarating. I got stuck 
in traffic,” panimula niya. She hated apologizing and 
to Ken Ferreira at that. 

“Siyanga pala, ako na ang papalit kay Juneth, 
nagkasakit kasi—”

“I know about that, she called me up already,” 
seryosong putol nito. “Sige, sumakay ka na.”

“No need, I can bring my car,” balik niya.

“Bakit pa? Magpapakahirap ka lang magmaneho. 
Isa pa, tatagal lang tayo lalo sa pagbiyahe kapag 
nagdalawang sasakyan pa tayo.”

Hindi na tumutol pa ni Farrah, sumunod na rin 
siya at sumakay sa tabi ni Ken. Habang nakaupo at 
pinagmamasdan ang tahimik na pagmamaneho nito, 
she realized that he looked so different from how she 
had seen him before. Now there was authority in his 
voice and he seemed to be so distant na para bang 
burado na sa isipan nito ang mga nangyari sa pagitan 

nila noon.  

Hindi siya mapalagay. Nagsimula na siyang 
makaramdam ng pagkailang sa nakakabinging 
katahimikan na bumabalot sa loob ng sasakyan.  

Napapikit siya. Oh, God! Sana’y makarating 
na kaagad kami sa Tagaytay. Hindi ko yata kayang 
tumagal pa ng ganito kasama ang lalaking ’to! piping 
sabi niya sa sarili.

After what seemed like an eternity for Farrah, sa 
wakas ay narating nila ang kinaroroonan ng Zion 
Hotel. It was her first time to be in that place and 
she could see that though it was similar to its Manila 
branch from the elegant façade to the grand interiors, 
somehow she could feel that something was different.

It must be the quiet ambiance and the cool climate 
na walang-wala sa Manila, isip niya.

Sa kanyang pagkaabala sa paghanga sa 
kagandahan ng lugar ay hindi na niya napansin ang 
paglapit sa kanila ng isang lalaki. Natauhan lamang 
siya nang marinig muli ang pormal na tinig ng binata.    

“Farrah, I would like you to meet the general 
manager here, Mr. Robert Sales. Mr. Sales, this is Miss 
Farrah Siazon, she will take over Mrs. Juneth Magno’s 
job for tonight’s event.”

Matapos ang kamayan at maliit na usapan ay 

dinala silang dalawa ni Mr. Sales sa ballroom kung 
saan gaganapin ang executives’ party para sa gabing 
iyon. 

Napatulala si Farrah nang makita niya kung 
gaano kalaki ang ballroom. Ni minsan sa kanyang 
buhay ay hindi pa niya nagawang humawak ng event 
sa ganoon kalaking venue.

At tila nabasa ang kanyang isipan, biglang 
nagsalita si Ken. “I know this is your first time to hold 
a big event like this, don’t get intimidated. Besides, 
naiayos na namin lahat ni Juneth ang mga kailangan. 
All you have to do is oversee the operations for tonight.”

“Bakit? Sino ba’ng nagsabing nai-intimidate ako? 
Para sabihin ko sa ‘yo kahit gaano pa kalaki ang event 
na ito, kaya kong i-handle ‘to,” may pagka-defensive 
niyang sagot, nakataas ang isang kilay.

Pormal man ang pakikiharap nito sa kanya, deep 
inside, lihim itong napangiti. “Well, that’s all I want 
to hear.” Tinalikuran nito ang dalaga at nagsimulang 
maglakad sa paligid ng ballroom, explaining 
everything that he expects, wants and needs to be done 
for the event.  

Normally, kahit gaano pa karami ang sabihin 

ng isang kliyente o kahit gaano pa man ito kabilis 
magsalita ay kayang-kayang ipasok lahat iyon ni 
Farrah sa kanyang isipan. Pero nang mga oras na iyon, 
pumasok man sa tainga niya ang mga instructions ni 
Ken ay hindi naman magawang mag-register ng mga 
iyon sa kanyang utak. Paano kasi, abala siya sa pag-
iisip kung bakit tila napakalayo at napakalamig ng 
pakikitungo ng binata sa kanya.

“Miss Siazon?”

Nang marinig ang formal na pagtawag nito sa 
kanyang pangalan ay natauhan ang dalaga. “Yes?”

“Are you getting what I’m saying?”

“Uhm… yeah…” nag-aalangan niyang balik. Sa 
totoo lamang ay wala siya ni isang bagay na naalala 
sa lahat ng mga sinabi nito, pero siyempre dahil sa 
taas ng kanyang pride ay hindi niya aaminin iyon.

“Well, I just hope you really do ‘cause if there’s one 
thing I really hate, iyon ay ang kapalpakan,” anito na 
matiim na nakatingin sa kanya. 

“Don’t worry, maganda ang record ko kahit na 
tanungin mo pa ang lahat ng mga naging kliyente 
namin. Ni minsan hindi ako pumalpak sa trabaho,” 
pormal na saad niya.

“But you know what, there’s always a first time 

for everything. At ayokong dito mangyari ang unang 
kapalpakan mo,” anito, may awtoridad na kalakip 
ang tinig sa huling pangungusap.

“Huwag kang mag-alala, sinisiguro ko sa ’yong 
hinding-hindi mangyayari ‘yon,” pairap niyang 
turan. Sa tindi ng kanyang panggagalaiti ay hindi na 
niya napigilan ang paglabas ng mga salita mula sa 
kanyang bibig. “Buwisit talaga kahit kelan!”

Kahit pa pabulong lamang ay hindi iyon nakaligtas 
sa pandinig ni Ken. “May sinasabi ka?” tanong nito 
na pilit ikinukubli ang ngiti. He really enjoyed seeing 
her get mad. Sa tingin ng lalaki ay lalong gumaganda 
si Farrah.

“Wala. Ang sabi ko ituloy na natin ang trabaho 
dahil marami pa tayong tatapusin,” ang sinabi na 
lamang niya.

Ipinagpatuloy nila ang paghahanda ng mga dapat 
gawin para sa pagtitipon nang gabing iyon. This time, 
Farrah made sure na ang kanyang buong atensyon 
ay nasa trabaho na dahil hindi niya papayagang 
mapahiya siya sa lalaking labis na kinaaasaran. 


